
 
ᐃᖅᑲᓇᐃᔭᕐᕕᒻᒥ ᐸᒡᕕᓵᕆᑦᑕᐃᓕᑎᑦᑎᓂᕐᒧᑦ  ᐱᖁᔭᖅ 

 
ᐊᑐᐊᒐ ᐅᓂᒃᑳᖅᓯᒪᔪᖅ 
 
ᓄᓇᕗᑦ ᒐᕙᒪᒃᑯᖏᑦ ᒪᓕᑦᑎᐊᖅᑐᑦ ᐊᑐᐊᕈᑎᔅᓴᓂᒃ ᒪᓕᒐᖏᓐᓂ ᐃᓅᖃᑎᒌᑦᓯᐊᕐᓂᕐᒥᑦ, 
ᐊᑐᖅᑕᐅᒃᑲᓐᓂᕆᐊᖃᖅᑐᑎᒃ ᐃᓄᐃᑦ ᐅᑉᐱᕆᔭᖏᑦ ᐅᑉᐱᕈᓱᕐᓐᓂᕐᒥᑦ ᐊᓯᖏᓐᓂ, 
ᐱᓕᕆᖃᑎᖃᕐᓂᒥᓪᓗ ᐊᒻᒪᓗ ᐃᓄᓐᓂᒃ ᐃᑉᐱᒍᓱᑦᑎᐊᕐᓂᕐᒥᑦ. 
 
ᓄᓇᕗᑦ ᒐᕙᒪᖓ ᐊᑐᐃᓐᓇᐅᑎᑦᑎᒍᒪᕗᑦ ᐃᖅᑲᓇᐃᔭᕐᕕᖃᕆᐊᖃᕐᓂᕐᒥᒃ ᖃᓄᑐᐃᓐᓇᖅ 
ᐃᑦᑎᒎᕐᓂᕐᒥᑦ ᐸᒡᕕᓵᖅᑕᐅᓂᖃᙱᓪᓗᓂᓗ ᒪᓕᒃᖢᑎᒃ ᒪᓕᒋᐊᓕᖕᓂᒃ ᐃᓅᑉ 
ᐱᔪᓐᓇᐅᑎᖏᑕ ᒪᓕᒐᖏᓐᓂ.  

  
ᓄᓇᕗᑦ ᒐᕙᒪᖓ ᐊᑐᕈᒪᒻᒪᕆᒃᑭᕗᑦ ᒪᑭᒪᑎᑦᑎᒃᑲᓐᓂᕐᓂᕐᒥᑦ ᐊᐅᓚᑦᓯᔨᐅᑦᑎᐊᕐᓂᕐᒧᑦ 
ᐃᓕᖅᑯᓯᕆᔭᐅᕙᒃᑐᒧᑦ ᓴᖅᑭᑦᑎᔾᔪᑕᐅᓂᐊᖅᑐᒧᑦ ᑐᙵᓇᖅᑐᒥᒃ 
ᐃᖅᑲᓇᐃᔭᕐᕕᖃᖅᑎᑦᑎᓂᕐᒥᒃ. 
 
 ᐊᑐᐊᒐᑦ ᑎᑭᑕᐅᓇᓱᒃᑐᑦ 
 

• ᐃᖅᑲᓇᐃᔭᕐᕕᒻᒥ ᐃᓅᑉ ᐱᔪᓐᓇᐅᑎᒋᔭᖏᓐᓂᒃ ᐱᔪᓐᓇᕐᓂᕆᔭᐅᓪᓗᐊᑕᖅᑐᓂᒃ, 
ᐃᓄᖕᓂᒃ ᐃᒃᐱᒋᔭᖃᑦᑎᐊᕋᓱᖕᓂᕐᒥᒃ 
ᖁᐊᖅᓵᕐᓇᖅᑐᒦᙱᑎᑕᐅᔭᕆᐊᖃᕐᓂᖏᓐᓄᓪᓗ 
ᐸᒡᕕᓵᖅᑕᐅᔭᕆᐊᖃᓐᖏᓐᓂᖏᓐᓄᓪᓗ ᐃᖅᑲᓇᐃᔭᖅᑎᓪᓗᒋᑦ.  

 
• ᒪᓕᒋᐊᓖᑦ ᑐᑭᓯᒋᐊᕈᑎᒃᓴᐃᑦ ᐱᔾᔪᑎᖃᖅᑐᑦ ᐸᒡᕕᓵᕆᓂᕐᒥᒃ. 

 
• ᒪᓕᒋᐊᓖᑦ ᐊᑐᖅᑕᐅᔭᕆᐊᓖᑦ ᑲᒪᒋᔭᖃᕐᓂᐊᕐᓗᓂ ᐸᒡᕕᓵᕆᓂᕐᒧᑦ 

ᐅᖃᐱᓘᑕᐅᔪᒧᑦ. 
 
 ᐱᔾᔪᑎᒋᔭᖏᑦ 
 
ᑖᓐᓇ ᐊᑐᐊᒐᖅ ᑐᙵᕕᖃᖅᐳᖅ ᐅᑯᓂᖓ ᐱᔾᔪᑎᒋᔭᐅᔪᓄᑦ: 
 

• ᐸᒡᕕᓵᕆᓂᖅ ᐱᓂᕐᓗᖕᓂᐅᕗᖅ, ᓴᖅᑭᑎᑦᑎᒍᑕᐅᒍᓐᓇᖅᑐᖅ 
ᓱᒋᐊᖅᑕᐅᒍᑎᒋᔪᓐᓇᖅᑕᖓᑦ ᐊᒻᒪᓗ ᐊᕕᑕᐅᔾᔪᑎᒋᔪᓐᓇᖅᑕᖓ.    

 
• ᐸᒡᕕᓵᕆᓂᕐᒧᑦ ᐅᖃᐱᓘᑕᐅᔪᓕᒫᑦ ᑲᒪᒋᔭᐅᔭᕆᐊᖃᖅᐳᑦ ᐱᓗᐊᖅᑎᑦᑎᙱᓪᓗᑎᒃ, 

ᓴᖅᑭᑎᑕᐅᔭᕆᐊᖃᙱᓪᓗᓂ ᑲᒪᒋᔭᐅᑦᑕᐅᑎᒋᓗᓂ.  



 
ᐊᑐᖅᑕᐅᓂᖓ 
 
ᑖᓐᓇ ᐊᑐᐊᒐᖅ ᐊᑐᖅᑕᐅᔭᕆᐊᖃᖅᐳᖅ ᐃᖅᑲᓇᐃᔭᕐᕕᖃᖅᑐᓕᒫᓄᑦ ᑭᒃᑯᑐᐃᓐᓇᓄᑦ 
ᐱᔨᑎᕋᕐᓂᕐᒧᑦ ᑭᒃᑯᑐᐃᓐᓇᓄᓪᓗ ᐱᓕᕆᕝᕕᒋᔭᐅᔪᒥᑦ ᑎᑎᕋᖅᓯᒪᔪᒥᒃ ᑮᓇᐅᔭᓕᕆᓂᕐᒧᑦ 
ᐊᐅᓚᑦᑎᓂᕐᒧᑦ ᒪᓕᒐᕐᒥᒃ (ᑎᑎᕋᖅᓯᒪᓂᖓ A-ᒥᑦ B-ᒧᑦ) ᐊᖏᖅᓯᒪᓗᑎᑦ ᑭᓯᐊᓂ 
ᐃᖅᑲᓇᐃᔭᖅᑎᓄᑦ ᓇᓪᓕᐅᒃᑯ `ᒫᓕᕆᔨᒃᑯᑦ ᑲᑎᒪᔨᖏᓐᓂ. ᑖᓐᓇ ᐊᑐᐊᒐᖅ 
ᐃᓚᓕᐅᔾᔨᓯᒪᕗᖅ ᖃᓄᐃᑦᑐᑐᐃᓐᓇᓕᒫᓂᒃ ᐸᒡᕕᓴᐃᓂᕐᒧᑦ ᐊᑐᖅᑕᐅᑐᐃᓐᓇᕆᐊᓕᖕᓄᑦ 
ᐃᖅᑲᓇᐃᔭᕐᕕᒋᔭᐅᔪᒥ ᐅᕝᕙᓘᓐᓃᑦ ᐃᖅᑲᓇᐃᔭᕐᕕᖕᒥᐅᙱᑦᑐᖅ, ᒪᓕᒐᕆᔭᐅᔪᑦ 
ᐊᑐᕆᐊᖃᒻᒪᕆᒃᑎᑕᐅᕗᑦ ᑎᑎᕋᖅᓯᒪᓂᖓᑕ ᐃᓗᐊᓂ ᐃᖅᑲᓇᐃᔭᖅᑎᓄᑦ 
ᐊᒃᑐᐊᓂᓕᖕᓄᑦ. 

 
ᐃᓗᓕᒃᑲᓐᓂᖏᓐᓂᒃ ᐱᑕᖃᖅᐳᖅ ᐃᖅᓇᐃᔭᖅᑐᓕᕆᔨᒃᑯᑦ ᒪᓕᒋᐊᓕᖏᓐᓂᒃ 
ᐊᑐᖅᑎᑦᑎᓂᐊᕐᓗᓂ ᐊᑐᐊᒐᓂᒃ ᒪᓕᒋᐊᓕᖕᓂᓪᓗ ᑲᒪᒋᔭᖃᕐᓂᐊᕐᓗᓂ 
ᐅᖃᐱᓘᑕᐅᓯᒪᔪᓂᒃ. 
 
ᑐᑭᖏᑦ 
 
ᐸᒡᕕᓵᕆᓂᖅ ᓇᓗᓇᐃᖅᓯᒪᔪᑦ ᐊᑕᐅᓯᕐᒥᑦ ᐊᓯᖏᑎᒍᓪᓘᓐᓃᑦ ᐅᖃᐅᓯᒃᑯᑦ 
ᑲᒪᓇᓱᐊᕐᓂᒃᑯᓪᓗ ᒪᓕᑦᑐᒋᑦ ᑎᑎᕋᖅᑕᐅᓯᒪᔪᓂᒃ ᓄᓇᕗᒻᒥ ᐃᓅᑉ ᐱᔪᓐᓇᐅᑎᖏᑦᑕ 
ᐱᖁᔭᖏᓐᓄ, ᐅᑯᑎᒎᓇ: ᐅᕕᓂᖃᑎᒌᓐᖏᓐᓂ, ᐅᑉᐱᕆᔭᖃᕐᓂᖏᑦ, ᐅᑉᐱᕐᓂᖏᑦ, 
ᐊᖑᑕᐅᓂᖏᑦ/ᐊᕐᓇᐅᓂᖏᑦ, ᐃᓱᒪᖅᓲᑎᒋᔭᖓᒍᑦ, ᐅᑭᐅᖏᑦ, ᑎᒥᒥᑎᒍᑦ ᐊᔪᕈᑎᓕᓐᓄᑦ, 
ᓯᕗᓕᒥᓂᖏᑦ, ᓇᑭᓐᖔᖅᓯᒪᓂᖏᑦ, ᓇᒥᒥᐅᑕᐅᓂᖏᑦ, ᑲᑎᑎᑕᐅᓯᒪᓂᖏᑦ, ᐃᓚᒌᑦ 
ᖃᓄᐃᑦᑑᓂᖏᑦ, ᓇᔾᔨᓂᖅ, ᑮᓇᐅᔾᔭᔅᓵᕐᓂᖏᑦ, ᐅᕝᕙᓘᓐᓃᑦ ᖁᔭᓈᖅᑎᑕᐅᓯᒪᓂᖏᑦ 
ᐃᖅᑲᖅᑐᐃᕕᑎᒍᑦ, ᖃᐅᔨᒪᔭᐅᔪᑦ ᑐᓐᖓᓇᖅᑎᑕᐅᖏᓐᓂᑯᓪᓗ. ᐸᒡᕕᓵᖃᕐᓂᖅ 
ᐃᑉᐱᒋᔭᐅᓲᖑᕗᑦ ᑲᑕᑦᑎᑦᑎᓪᓗᑎᒃ, ᐊᖏᔪᖅᑳᖑᓇᓱᐊᕐᓂᒃᑯᑦ, ᒥᑭᓕᑎᕆᓂᒃᑯᑦ 
ᐊᓯᖏᑎᒍᓪᓗ ᐃᖅᑲᓇᐃᔭᕐᕕᒻᒥ ᐊᑐᖅᑕᐅᔪᓐᓇᖅᑐᑎᒃ. ᐃᓚᖓᑎᒍ 
ᐊᑕᐅᓯᐊᑐᐃᓐᓇᕋᓗᐊᖅᐸᑦ  ᐅᓗᕆᐊᓇᕈᓐᓇᖅᑐᖅ ᐸᒡᕕᓴᕐᓂᒃᑯᑦ. 
 
ᐃᑦᓯᒎᓐᓂᒃᑯᑦ ᑭᓱᑐᐃᓐᓇᐅᕗᖅ ᐱᓕᕆᐊᖑᔪᒪᙱᓪᓗᓂ ᓄᓕᐊᕐᓂᒃᑯᑦ ᐊᒃᑐᖅᓯᓂᖃᕐᓗᓂ 
ᐃᖅᑲᓇᐃᔭᕐᕕᒋᔭᒥᓂ ᐊᑲᐅᙱᓕᐅᖅᑎᑦᑎᓕᕋᔭᖅᑐᒧᓪᓘᓐᓃᑦ ᐃᖅᑲᓇᐃᔮᖓᓄᑦ-
ᐊᒃᑐᐊᓂᓕᖕᒧᑦ ᐊᑐᓕᕋᔭᖅᑐᓂᒃ ᐸᒡᕕᓴᖅᑕᐅᓂᒃᑯᑦ.  
 
ᐊᓯᒥᓄᑦ ᐸᒡᕕᓵᖃᕐᓂᖅ ᒪᓕᓐᖏᑦᑐᖅ ᓄᖅᑲᖓᔾᔪᑕᐅᔪᓐᓇᖅᑐᓂᒃ ᑕᐃᒃᑯᓇᓐᖓᑦ ᐃᓅᑉ 
ᐱᔪᓐᓇᐅᑎᓂᒃ ᒪᓕᒐᖏᓐᓂ ᐊᓯᒥᓄᑦ ᐸᕐᕕᓵᖃᕐᓂᖅ. ᐃᒻᒥᓄᑦ ᐃᓄᒃ ᑕᐃᒪᐃᓐᓂᖓᓄᑦ 
ᒪᓕᑦᑐᑦ ᑲᓐᖑᑎᑦᑎᑦᑎᓗᓂᓗ ᐃᓄᒻᒥᑦ. 
 



ᐃᖅᑲᓇᐃᔭᕐᕕᒻᒥ ᐸᒡᕕᓴᐃᑎᑦᑎᑦᑕᐃᓕᒪᓂᕐᒧᑦ ᐅᖃᐅᔾᔪᐃᔨᑦ, ᑎᓕᔭᐅᓯᒪᓪᓗᓂ 
ᒥᓂᔅᑕᐅᑉ ᑐᖓᓕᖓᓄᑦ, ᓇᓕᐊᖕᓄᑐᐃᓐᓇᖅ ᐃᑲᔪᖅᓱᓐᖏᓪᓗᑎᒃ ᐃᓄᒃ  
ᑐᓴᖅᑎᑦᑎᔪᓐᓇᖅᑐᑦ ᐅᖃᐱᓗᒃᑐᒥᒃ ᐸᒡᕕᓵᕆᔪᒥᓪᓗ ᐱᔪᓐᓇᐅᑎᖏᓐᓂᒃ 
ᑲᒪᒋᔭᒃᓴᖏᓐᓂᒡᓗ. 
 
ᑎᑎᖅᑲᑎᒍᑦ ᐅᓐᓂᕐᓘᑦ ᐸᓯᒃᖠᓂᐅᕗᖅ ᐸᒡᕕᓴᐃᓂᕐᒧᑦ, ᑎᑎᕋᖅᓯᒪᔪᒥᒃ ᑐᓂᓯᓪᓗᓂ. 
 
ᐱᓕᕆᐊᖑᓇᔭᖅᑐᑦ ᑲᒪᒋᔭᒃᓴᕆᔭᐅᔪᓪᓗ 
 
ᒥᓂᔅᑕᓄᑦ ᑎᑎᕋᖅᑎᒋᔭᐅᔪᖅ ᐱᑎᑕᐅᕙᒃᐳᖅ ᐅᖃᐱᓘᑕᐅᔪᒥᒃ ᒥᓂᔅᑕᐅᑉ ᑐᖓᓕᖓᓄᑦ 
ᐊᒃᑐᐊᓂᖃᖅᐸᑦ. 
 
ᒥᓂᔅᑕᐅᑉ ᑐᖓᓕᖏᑦ ᑲᒪᒋᔭᒃᓴᖃᖅᐳᑦ ᐃᖅᑲᓇᐃᔭᕐᕕᒋᔭᐅᔪᒥᒃ 
ᐸᒡᕕᓴᐃᑎᑦᑎᑦᑕᐃᓕᒪᓂᕐᒧᑦ ᐊᑲᐅᔪᒃᑯᑦ ᓄᖅᑲᖓᓕᖅᑎᑦᑎᔪᓐᓇᕐᓂᕐᒥᒃ ᐸᒡᕕᓴᐃᓂᕐᒥᒃ 
ᐸᓯᒃᓯᔪᖃᕐᓂᖅᐸᑦ, ᓲᕐᓗ ᑐᓂᔭᐅᓗᑎᒃ ᖃᐅᔨᓴᖅᑎᓂᒃ, ᐅᖃᐅᔾᔪᖅᑕᐅᓂᕐᒥᒃ 
ᐸᒡᕕᓴᐃᔪᕐᓘᓐᓃᑦ ᐊᓯᐊᓄᓪᓘᓐᓃᑦ ᐃᖅᑲᓇᐃᔭᕐᕕᖓ ᓅᑕᐅᓗᓂ. ᐅᖃᐱᓘᑕᐅᔪᖅ 
ᐅᖃᐅᓯᐅᔭᕆᐊᖃᖅᐳᖅ ᒥᓂᔅᑕᐅᑉ ᑐᖓᓕᐊᓄᑦ.  ᑖᓐᓇ ᐸᒡᕕᓵᕆᔪᖅ ᐃᖅᑲᓇᐃᔮᖃᖅᐸᑦ 
ᒥᓂᔅᑕᐅᑉ ᑐᖓᓕᐊᓂ ᐊᑦᑎᖕᓂᖅᓴᐅᒃᐸ. 
 
ᐊᐅᓚᑦᑎᔨ ᐅᔾᔨᕈᓱᒋᐊᖃᖅᐳᖅ ᐸᒡᕕᓵᖅᑐᖃᓕᓐᖏᒃᑲᓗᐊᕐᒪᖔᖅ 
ᖃᐅᔨᔾᔪᑕᐅᔪᓐᓇᖅᑐᓂᒃ ᐱᓕᕆᐊᕆᓯᑲᐅᑎᒋᓗᓂᐅᒃ ᐋᖅᑭᑦᓯᒐᓪᓗᓂ 
ᐊᑲᐅᓐᖏᓕᐅᕈᑕᐅᔪᒥᒃ. 
 
ᐃᖅᑲᓇᐃᔭᖅᑐᓕᕆᓂᕐᒧᑦ ᐱᓕᕆᕝᕕᒋᔭᐅᔪᖅ ᐃᑲᔪᕐᓂᐊᖅᐳᑦ ᐱᓕᕆᕝᕕᒋᔭᐅᔪᓂ 
ᖃᐅᔨᓴᖅᑎᓪᓗᒋᑦ ᐸᒡᕕᓴᖕᓂᕐᒧᑦ ᐅᖃᐱᓘᑕᐅᔪᓂᒃ ᐃᓕᓐᓂᐊᖅᑎᑦᑎᓗᑎᒡᓗ 
ᐃᖅᑲᓇᐃᔭᖅᑎᒋᔭᐅᔪᓂᒃ ᐱᔾᔪᑎᓕᖕᒥᒃ ᐸᒡᕕᓴᐃᑎᑦᑎᑦᑕᐃᓕᒪᓂᕐᒧᑦ ᐱᓕᕆᐊᖑᔪᒧᑦ 
ᒪᓕᒋᐊᓕᖕᓂᓪᓗ. ᑎᑎᕋᖅᓯᒪᔪᑦ ᐸᒡᕕᓴᐃᑎᑦᑎᑦᑕᐃᓕᒪᓂᕐᒧᑦ 
ᐅᖃᐅᔾᔪᐃᔨᓂᒃ/ᖃᐅᔨᓴᖅᑎᓂᒃ ᐱᓯᒪᔭᐅᓂᐊᖅᐳᑦ ᐊᐱᖅᓱᖅᑕᐅᔪᓪᓗ ᐅᖃᐱᓗᒃᑐᒧᑦ 
ᐸᒡᕕᓵᕆᔪᒧᓪᓘᓐᓃᑦ ᑲᒪᒋᔭᐅᑐᐃᓐᓇᕆᐊᖃᖅᐳᑦ.  
 
ᐅᖃᐅᓯᐅᓯᒪᔪᒥᒃ ᐸᒡᕕᓴᖅᑕᐅᓂᕋᐃᓪᓗᓂ ᑐᓴᖅᑎᑦᑎᔭᕆᐊᖃᖅᐳᖅ ᐸᒡᕕᓴᐃᔪᒥᒃ 
ᐱᓕᕆᐊᖑᔪᒪᓚᐅᙱᓐᓂᖓᓂ ᑕᒪᓐᓇᓗ ᓄᖅᑲᕆᐊᖃᕐᓂᕋᕐᓗᓂᐅᒃ. ᖃᐅᔨᔪᕕᓃᑦ 
ᐱᓕᕆᓂᐅᓚᐅᖅᑑᓪᓗ ᓇᓗᓇᐃᖅᓯᒪᓂᖏᑦ ᑎᑎᕋᖅᑕᐅᔭᕆᐊᖃᖅᐳᑦ. ᐅᖃᐱᓗᒃᑐᖅ 
ᐋᖅᑭᒃᓯᔭᕆᐊᖃᖅᐳᖅ ᐸᒡᕕᓴᐃᓂᕋᐃᔾᔪᑕᐅᔪᖅ ᑕᐃᒪᐃᓕᓪᓚᕆᓚᐅᕐᓂᖓᓂᒃ. 
 
ᐃᖅᑲᓇᐃᔭᖅᑎ ᐸᓯᔭᒃᓴᙳᖅᑎᑕᐅᔪᖅ ᐸᒡᕕᓴᐃᓂᕋᖅᑕᐅᓪᓗᓂ 
ᑎᑎᕋᖅᓯᓯᒪᔭᕆᐊᖃᖅᐳᖅ ᐅᖃᓪᓚᖃᑎᒌᖕᓂᐅᓚᐅᖅᑐᓂᒃ, ᑕᐃᒪᐃᓕᐅᕐᓂᐅᓚᐅᖅᑐᑦ 



ᐅᓪᓗᖏᓐᓂᒃ, ᐃᓗᓕᖏᓐᓂᒃ ᖃᐅᔨᓚᐅᖅᑐᓂᒡᓗ ᓴᖅᑭᑦᑎᔭᕆᐊᖃᕋᔭᖅᖢᓂᓗ 
ᖃᐅᔨᔾᔪᑕᐅᔪᓐᓇᖅᑐᓂᒃ ᐸᒡᕕᓴᐃᓂᕋᖅᑕᐅᔪᖅ ᑕᐃᒪᐃᓚᐅᙱᓐᓂᖓᓂᒃ. 
 
ᐃᖅᑲᓇᐃᔭᕐᕕᒻᒥ ᐸᒡᕕᓴᓚᐅᓐᖏᓐᓂᖓᓂᒃ ᓇᓗᓇᐃᔭᐃᔨ  ᑐᓴᖅᑎᑦᑎᓂᐊᖅᐳᖅ 
ᐃᓚᐅᖃᑕᐅᔪᓂᒃ ᐱᔪᓐᓇᐅᑎᖏᓐᓂᒃ  ᑲᒪᒋᔭᒃᓴᕆᔭᖏᓐᓂᒡᓗ ᑕᐃᒪᐃᓕᐅᖁᔭᐅᓐᓂᖅᐸᑕ 
ᒥᓂᔅᑕᒧᑦ ᑐᖓᓕᕆᔭᐅᔪᒧᑦ. ᐱᓕᕆᖃᑕᐅᑐᐃᓐᓇᕆᐊᖃᕋᔭᕆᕗᑦ ᐅᖃᐱᓘᑕᐅᔪᒥᒃ 
ᑎᑎᕋᖅᑎᓪᓗᒋᑦ, ᑭᓯᐊᓂ, ᑕᐃᒪᐃᑉᐸᑦ, ᖃᐅᔨᓴᖃᑕᐅᙱᑐᐃᓐᓇᕆᐊᖃᖅᐳᑦ 
ᑖᔅᓱᒥᖓᑦᑕᐃᓐᓇᖅ ᐅᖃᐱᓘᑎᒋᔭᒥᓂᒃ.   
 
ᖃᐅᔨᓴᖅᑎ, ᐃᓄᒃ ᐊᔪᕈᓐᓃᖅᓴᖅᓯᒪᓪᓗᓂ ᒐᕙᒪᓕᕆᔨᒃᑯᓐᓄᑦ ᓯᓚᑖᓂᓘᓐᓃᑦ, 
ᖃᐅᔨᓴᕐᓂᓪᓚᑦᑖᕐᒥᒃ ᐱᓕᕆᐊᖃᕋᔭᖅᐳᖅ. 
 
ᓱᓕᔪᒥᒃ ᑭᒡᓕᓯᐅᕆᔨ ᐋᖅᑭᒃᓯᓇᓱᖃᑕᐅᓂᐊᖅᐳᖅ ᐊᑲᐅᙱᓕᐅᕈᑕᐅᔪᒥᒃ ᑕᒪᐃᓐᓄᑦ 
ᐊᖏᕈᑕᐅᔪᒧᑦ ᐋᖅᑭᒍᑕᐅᓂᐊᖅᑐᒧᑦ. 
 
ᐱᔪᓐᓇᕐᓂᕆᔭᐅᔪᑦ ᓯᕗᓕᖅᑎᑦ ᑲᑎᒪᔨᖏᓐᓄᑦ 
 
ᑕᕝᕙᙵᑦ ᒪᓕᒃᑕᐅᔭᕆᐊᓕᖕᒥᒃ ᓇᓗᓇᐃᖅᑕᐅᔪᖃᕆᐊᖃᙱᓚᖅ ᑭᒡᓕᖃᖅᑎᑦᑐᒪᓪᓗᒍ 
ᓯᕗᓕᖅᑎᑦ ᑲᑎᒪᔨᖏᓐᓄᑦ ᐱᔪᓐᓇᕐᓂᕆᔭᐅᔪᑦ ᐋᕿᒃᓱᐃᓂᐊᕐᓗᑎᒃ 
ᐱᓕᕆᐊᖃᕐᓂᐊᕐᓗᑎᒡᓘᓐᓃᑦ ᐱᔾᔪᑎᖃᖅᖢᑎᒃ ᐸᒡᕕᓴᐃᑎᑦᑎᑦᑕᐃᓕᒪᓂᕐᒧᑦ ᐊᑐᐊᒐᕐᒥᒃ 
ᓄᓇᕗᑦ ᒐᕙᒪᖏᓐᓄᑦ, ᐊᑐᖅᑕᐅᔭᕆᐊᓖᑦ ᐊᓯᐊᒍᑦ ᑖᒃᑯᓇᓂ ᒪᓕᒃᑕᐅᔭᕆᐊᓕᖕᓄᑦ. 
 
ᒪᑐᔭᐅᓂᖓᑕ ᐅᓪᓗᐊ 
 
ᑖᓐᓇ ᐊᑐᐊᒐᖅ ᐊᑐᓕᕐᓂᐊᖅᐳᖅ ᐊᑎᓕᐅᖅᑕᐅᓂᖓᑕ ᐅᓪᓗᐊᓂ 2010-ᖑᕋᓱᖕᓂᖓᓂ. 
 
ᐱᔪᓐᓇᐅᑎᒋᔭᐅᔪᑦ ᖃᐅᔨᒋᐊᕐᕕᐅᔪᓐᓇᖅᑐᓪᓗ: 
 
ᓄᓇᕗᑦᒥ ᐃᓄᐃᑦ ᐱᔪᓐᓇᐅᑎᖏᓐᓄᑦ ᒪᓕᒐᖅ 
 
ᑲᓇᑕᒥ ᐃᓄᐃᑦ ᐱᔪᓐᓇᐅᑎᖏᓐᓄᑦ ᒪᓕᒐᖅ 
 
ᓄᓇᕗᑦᒥ ᐃᓱᒪᖅᓱᕐᓂᖅ ᑐᑭᓯᒋᐊᕈᓐᓇᕐᓂᕐᒥᒃ ᓴᐳᔾᔨᓯᒪᓂᕐᒧᓪᓗ ᐃᓛᒃᑰᖅᑐᑦ 
ᒪᓕᒐᖏᓐᓂᒃ. 
 
ᓄᓇᕗᑦᒥ ᑭᒃᑯᑐᐃᓐᓇᓄᑦ ᐱᔨᑦᑎᕋᕐᓂᕐᒧᑦ ᒪᓕᒐᖅ ᐱᖁᔭᕆᔭᐅᔪᓪᓗ 
 



ᓄᓇᕗᑦᒥ ᐃᖅᑲᓇᐃᔭᖅᑎᓄᑦ ᑲᑐᔾᔨᖃᑎᒌᓄᑦ ᐊᖏᕈᑎ – ᑎᑎᕋᖅᓯᒪᓂᖓ 46 – 
ᐸᒡᕕᓴᐃᓂᕐᒧᑦ 
 
ᓄᓇᕗᑦᒥ ᐃᓕᓴᐃᔩᑦ ᑲᑐᔾᔨᖃᑎᒌᖏᓐᓄᑦ ᐊᖏᖃᑎᒌᒍᑎ – ᑎᑎᕋᖅᓯᒪᓂᖓ 22 – 
ᑲᒪᒋᔭᖃᑦᑎᐊᕋᓱᖕᓂᕐᒥᒃ ᖁᐊᖅᓵᕐᓇᙱᑦᑐᒥᒃ ᐃᖅᑲᓇᐃᔭᕐᕕᖃᖅᑎᑦᑎᓂᕐᒥᒃ 
 
 
_______________________________    _____________ 
ᐆᒧᖓ ᐊᖏᖅᑕᐅᔪᖅ      ᐅᓪᓗᖓ 
ᐊᔾᔪᒥᓇᖅᑐᖅ ᐹᓪ ᐅᑲᓕᖅ 
ᓯᕗᓕᖅᑎ    
 
_______________________________    _____________ 
 


